Отбасы мен оқу- тәрбие сабақтастығы.
« Елдің ертеңі – бүгіннен басталады» - деген қанатты сөзде қаншама мән- мағына жатыр. Жас ұрпақ тәрбиесіне « бала жас, ол ешнәрсені білмейді, өсе келе бәрін түсінеді» деп қарау үлкен қателік. Халқымыз «баланы жастан» деп бекер айтпаған. Баланың бойына өз халқының тарихын, ата-тегін, салт-дәстүрін сіңіріп тәрбиелеу өмір талабы. Бала негізгі тәрбиені, өнегені ең алдымен отбасында ата- анасынан алады. « балаға білім беру үшін, ең алдымен оны тәрбиеленген жөн, тәрбиесіз берілген білім, ол ертең бір апатқа әкеп соғады»,- деген дүниежүзілік білім мен мәдиетінің ұстазы атанған, данышпан, ойшыл, энциклопедист, ғалым Әбу Насыр Әл Фараби. « Баламызды балабақшаға бердік, ендігі тәрбиені де, білімді де сонда алады» деп ойлауға әсте болмайды. Отбасындағы тәрбиемен балабақшадағы оқу- тәрбие жұмысының сабақтастығын жандандыру мақсатында ата- аналарға арналған семинар өткіздік. 
 Сайыс  5 бөлімнен тұрады: 

     1 бөлім. Анкеталық сұрақтар
      2 бөлім. Ситуациялық сұрақтар

     3 бөлім. Мақал-мәтелдер, нақыл сөздер

    4 бөлім. Жұмбақтар мен жаңылтпаштар

    5 бөлім. Тренингтер 

 Анкеталық сұрақтар.
1. бала тағдырына деген әкелік, аналық жауапкершілігіңізді қалай түсінесіз?

2.  қыз баланың тәрбиесіне қаншалықты мән бересіз?

3.  ер баланың қандай болып өскенін қалайсыз?

4.  өз тілегіңіздің орындалуына үшін тәрбиені қалай, қай бағытта жүргізесіз?

5.  балаңызға  кітап оқып бересіз бе? Қандай ертегі, әңгімелер оқыдыңыз, аттарын, кейіпкерлерін атаңыз?

6.  балаңызбен жұмбақ шешіп, мақал-мәтел, нақыл сөздер, жаңылтпаштар жаттадыңыз ба?
7.  баланы еңбекке қалай баулисыз?  Атап –атап айтыңыз?

8.  логопед- педагогтардың тапсырмаларын қалай орындайсыз?

9. баламен бірге қандай спорт түрімен шұғылданасыздар?

10.  балаңызбен бірге ойнайсыз ба? Қандай ұлттық ойындарды ойнадыңыз, аттарын атаңыз, шарттын түсіндіріңіз?
 Ситуациялық сұрақтар: 

1. бала берілген тапсырманы орындағысы келмеген жағдайда қандай шара қолданасыз?

2. отбасында бала тәрбиесімен кім айналысады?  Бұл дұрыс па? Қалай ойлайсыз?

3.  балаңыз басқа баланың ойыншығын тартып алып, бергісі келмеген жағдайда қандай іс-әрекет жасайсыз?

4.  үйге берілген тапсырмаларды орындау балаға қиын болса, сіз көмектескіңіз келеді, бірақ түсінбейсіз, сонда не істейсіз? Баланы өз бетімен қалдырасыз ба? Немесе басқаша іс-әрекет жасайсыз ба?

5. балаңыз белгісіз себеппен жылап жұбанбай қойғанда қандай амал жасайсыз?

 Нақыл сөздер.

1. үлкен кісінің алдын кесіп өтпе

2. үлкенмен жағаласып сөйлеме.

3. елгезек бол, бірақ ұшқұлақ болма

4. әкеге қарап ұл өседі, шешеге қарап қыз өседі.

5. үлкендер отырған  жерде аз сөйлеп, көп тыңда.

 Мақал- мәтелдер.

1. балалы үй-базар, баласыз үй- қу мазар.

2. қыз өссе елдің көркі, гүл өссе жердің көркі.

3. оқу- өмір  шырағы, кітап –білім бұлағы.
4. баланы ойын өсіреді.

      Жұмбақтар.

1. кішкіне ғана бойы бар,айналдыра киген  тоны бар.(Қой)

2. төрт аяғы бар, екі мүйізі бар, иегінде сақалы бар. (Ешкі)

3.  өзі айлакер, қу,жүрген жері у-да, шу.( түлкі)

 Тренинг.

 Шеңберге тұрайық, екі алақанды бір-біріне қосайық. Не сезіңдіңдер? Бұл қолдарынның жылуы. Біз жылыуымызды достарымызға береміз.   

